
রাজা রঘুর পালা
৭৯



(৩)






নিরাবিলা বইয়া[১] আছে রে
আরে রাজা রাণীর বার চাইয়া[২]।

আজুকা নিশি দেখবাম রাণীরে
আরে ভালা থাক্যা পলাইয়া॥২


শুত্যা আছুইন ধার্ম্মিক রাজারে
আরে ভাল্যা ফির্যা ফির্যা চায়।

কমলা সায়রের মাধ্যে রে
আরে ভালা কেউরে নি দেখা যায়[৩]॥৪

এক প’র[৪] রাইত দুই প’র রাইত রে
আরে ভালা কলরবে গেল।

আড়াই প’র্যা রাইতের নিশি রে
আরে সকল নিশুতি হইল[৫]॥৬

অন্ধকার্যা-জলক্যারা রে[৬]
আরে ভালা নিশি যায় বইয়া।

এমুন সম[৭] ধার্ম্মিক রাজা রে
আরে রাজা কি দেখুইন চাইয়া॥৮

কমলা সায়রের মাধ্যেরে
আরে ভালা জ্বল্যা উঠ্ছে আলা।

সেই আলাতে দেখা যায় রে
আরে ভালা সায়রের তলা॥১০






	↑ বইয়া=বসিয়া আছে।

	↑ বার চাইয়া=পথ চাহিয়া।

	↑ কেউরে নি দেখা যায়=কাহাকেও দেখা যায় না।

	↑ এক প’র=এক প্রহর।

	↑ আড়াই প’র্যা ...... নিশুতি হইল=আড়াই প্রহর রাত্রিতে সমস্ত নিশুতি (নিস্তব্ধ) হইল।

	↑ অন্ধকার্যা-জলক্যারা=মেঘাচ্ছন্ন অন্ধকার।

	↑ সম=সময়।

